
I.- INTRODUCCIÓN

Enténdese a orientación educativa e profesional como un proceso continuo de axuda ás persoas en tódolos
ámbitos (persoal, educativo, social e laboral), co obxecto de potencia-lo seu desenvolvemento integral ó longo de
toda a vida. En consecuencia, a orientación trascende á propia tarefa de informa-los individuos sobre os posibles
itinerarios formativos e sobre as expectativas de emprego, así como do axuste das ofertas educativas existentes en
relación coas necesidades laborais do contorno, para abrangue-la problemática específica de cada persoa, de cada
individuo como suxeito activo, analizando as súas aptitudes, intereses e potencialidades, co obxecto de consegui-la
mellor das decisións para un óptimo aproveitamento dos recursos existentes. Polo tanto, o concepto de orientación
profesional propiamente dito posúe, cando menos, tres perspectivas: a da persoa, a da Administración pública e a
do mercado laboral.

Desde o interese da persoa, defínese a orientación profesional como un proceso de axuda, mediante o que o
individuo identifica e avalía as súas aptitudes, competencias e intereses con valor profesionalizador; infórmase
sobre a oferta educativa e a demanda laboral accesible; toma decisións sobre o itinerario formativo máis doado co
obxecto de logra-la inserción ou reinserción profesional e laboral satisfactoria.

Desde  a  perspectiva  da  Administración  pública,  a  orientación  académica  e  profesional  debe  perseguir,
ademais do interese particular dos individuos, o mellor aproveitamento dos recursos socioeconómicos, laborais e
formativos de cada contorno, e conxuga-las posibilidades autonómicas e estatais coas leis de libre circulación da
poboación activa e de globalización do mercado que rexen no ámbito internacional.

Finalmente, para o mercado laboral, a información e a orientación académica e profesional deben favorecer
que a oferta formativa se adecúe á demanda de profesionais que precisa o sector productivo.



II.- OS SERVIZOS DE ORIENTACIÓN ACADÉMICA E PROFESIONAL. O DEPARTAMENTO DE ORIENTACIÓN

As actuais tendencias no ámbito da Unión Europea diríxense a potencia-la institucionalización dos servicios
de orientación con carácter preferentemente interno ós centros  educativos, establecéndose así  unha relación
personalizada  e  permanente  entre  os  profesionais  da  orientación,  os  membros  da  comunidade educativa  e  o
contorno sociolaboral. No noso país, esta atención persoal nos procesos de orientación quedou recollida xa na
LOGSE,  que  concibe  a  orientación  como  un  dos  factores  que  favorecen  a  calidade  do  ensino  e  outorga  ás
administracións  educativas  as  competencias  para  garanti-la  oferta  deste  servicio  e  para  asegurar  que  a
coordinación das actividades se leve a cabo por profesionais coa debida preparación. Esta concepción reclama un
modelo da orientación de natureza cooperativa, superador do tradicional de carácter predominantemente clínico,
e un novo papel profesional dos responsables da orientación como axentes de desenvolvemento e mellora das
institucións educativas.

A análise das tendencias actuais e as funcións asignadas pola LOXSE á orientación levaron á Consellería de
Educación  e  Ordenación  Universitaria  a  optar  por  un  novo  modelo  organizativo  da  orientación  educativa  e
profesional no ámbito da Comunidade Autónoma. Así, mediante o Decreto 120/1998, do 23 de abril, créanse en
Galicia os actuais servicios de orientación educativa e profesional. A súa implantación iniciouse no curso 1998-1999
e concluíu no curso 2000-2001. Como recolle a citada normativa,  a organización dos servicios de orientación
educativa e profesional estructúrase en servicios centrais da Consellería de Educación e Ordenación Universitaria,
servicios externos e servicios internos ós centros educativos.

Polo que ao IES Salvador de Madariaga respecta, os servicios de orientación internos están constituídos polo
Departamento de Orientación que garante que a orientación forme parte esencial da actividade educativa e que se
estableza unha vía de asesoramento permanente ó alumnado, ó profesorado e ás familias. Ainda que o proceso de
implantación dos Dptos de Orientación comenzou no curso 98-99 e, dende o curso 2000-01 tódolos IES dispoñen de
un departamento de orientación, este IES caracterizouse dende o comenzo por  non ter unha continuadade de
actuacións  debido a  unha  circunstancia  non  imputable  ao  mesmo pero  que determina  tódalas  actuacións  do
departamento. Esta circunstancia non é outra que ate o curso 2012-2013 non chegou a ter unha persoa xefa do
dpto con permanencia e continuidade no centro educativo.



III.- OBXECTIVOS XERAIS DO PLAN DE ORIENTACIÓN ACADÉMICA E PROFESIONAL

A oferta de información e orientación académica e profesional responde á necesidade de achegar a tódolos
colectivos  potencialmente  interesados  información  e  orientación  sobre  as  diferentes  alternativas  de  ensino
postobrigatorio e emprego, coas competencias profesionais que require, e as vías de adquisición en calquera das
súas modalidades.

Os colectivos que deben recibir información e orientación profesional son:
• O alumnado do sistema educativo e as familias.
• A xente nova desescolarizada, as persoas en situación de desemprego e a poboación ocupada, que precisan

completa-la súa formación para mellora-la empregabilidade.
• As persoas con discapacidade para favorece-la súa integración social e laboral.
• As  persoas  da  comunidade educativa  en  situación  de  atención  educativa  ou  de  orientación  académico-

profesional derivadas da situación actual de pandemia.
• Os centros formativos, co fin de que poidan informar e orientar eficazmente o alumnado, as familias e as

empresas do seu contorno.
• As empresas, para que colaboren co sistema formativo no desenvolvemento de accións de información e

orientación profesional, así como para que conten con datos obxectivos para instrumenta-la súa política de
recursos humanos.

• Os  axentes  sociais  e  a  sociedade  en  xeral,  para  que  coñezan  as  vías  de  adquisición  de  cualificacións
profesionais mediante a Formación Profesional.

Ainda que non todos estos colectivos forman parte do noso IES, os mencionamos aquí para deixar constancia
de que a orientación académica e profesional trascende o ámbito do seu controno inmediato e abrangue a todolas
persoas e institucións de xeito coordinado a fin de acada-los obxectivos da mesma.

No ámbito das etapas educativas do noso IES, a orientación académica e profesional no ensino secundario
xustifícase pola necesidade que ten o alumnado de elixir entre diversas opcións académico–profesionais, e polo
feito de iren estas configurando itinerarios diferentes que condicionan o acceso a futuras opcións formativas e
profesionais. Nos cursos terminais de cada unha das etapas que conforman a educación secundaria, a toma de



decisións cobra máis significado, xa que o alumnado se atopa diante dun abano de posibilidades  cada vez máis
amplo, que fan necesaria a información e a orientación académica e profesional, sobre todo:

• Na elección de materias optativas, tanto na educación secundaria obrigatoria coma no bacharelato.
• Na oferta formativa á que pode opta-lo alumnado ó remate da educación secundaria obrigatoria, en función

da obtención ou non do título de graduado en educación secundaria.
• No coñecemento de técnicas e estratexias para a busca activa de emprego, tanto na empresa pública coma

na empresa privada, ou mediante o fomento do carácter emprendedor, especialmete para aquelas persoas
con necesidades educativas derivadas da situación actual de pandemia.

• Nas posibilidades de recualificación ó longo da carreira profesional das persoas adultas para adaptarse ós
constantes cambios sociolaborais e a situación actual de pandemia.

A) A ORIENTACIÓN ACADÉMICA E PROFESIONAL NA ETAPA DE ESO

As accións a realizar na educación secundaria obrigatoria han de ter os seguintes obxectivos xerais:
• En primeiro lugar, deben propiciar que o alumnado desenvolva progresiva e tuteladamente unha capacidade

planificadora que lle permita configura-lo seu proxecto formativo e profesional, para o que as actividades
planeadas prestarán especial atención á aprendizaxe das habilidades implicadas na toma de decisións e para
a recollida, procesamento e valoración da información a través de diferentes fontes e soportes.

• En  segundo  lugar,  as  accións  irán  encamiñadas  a  propiciar  que  o  alumno  ou  a  alumna  logren  unha
representación axustada de si mesmos (propio coñecemento ou autocoñecemento), das súas capacidades,
motivacións e intereses, e que as sistematicen e valoren de conformidade cos estudios futuros que pensan
seguir  e  os  campos  profesionais  cos  que  se  corresponden.  Merecen  mención  especial  as  necesidades
educativas do alumnado afectado pola situación actual de pandemia.

• Favorece-lo coñecemento da estructura do sistema educativo e do mundo laboral e máis en concreto das
distintas opcións que ofrece o sistema educativo, así como as distintas posibilidades laborais do mercado de
traballo, facendo especial fincapé nas que se ofrezan no contorno próximo e aqueloutras encamiñadas a
facilita-los procesos de inserción socioprofesional e a pór en contacto o alumnado co mundo do traballo
especialmente para aqueles alumnos afectados pola situació actual de pandemia.

• Incorporar actividades de orientación académica e profesional ó currículo que pidan ser desenvolvidas polo



profesorado titor durante os períodos de titoría de grupos
• Favorecer a orientación académica e profesional nas sesións de titoría do terceiro trimestre escolar, xa que é

o  momento de tomar decisións de cara ao vindeiru curso
• Na ESO, debe favorecerse que as aprendizaxes teñan un  carácter polivalente,  xeral  e básico,  a fin de

capacita-los alumnos/as para continuar estudios de bacharelato ou ciclos formativos de grao medio, así como
para levar a cabo os procesos de transición á vida activa, proporcionando unha Formación Profesional de base
que os capacite progresivamente para a súa inserción no mundo laboral.

B) A ORIENTACIÓN ACADÉMICA E PROFESIONAL NO BACHARELATO

A información e orientación  académica  e  profesional  no  bacharelato céntrase fundamentalmente no
asesoramento e apoio ó alumnado na elaboración do itinerario formativo-profesional (elección da modalidade e da
opción do bacharelato, das materias optativas, etc.), que lle posibilite o acceso a estudios posteriores da súa
preferencia (ciclos formativos de grao superior, estudios universitarios, etc.), ou ben a incorporación directa ó
mundo laboral. Este obxectivo debe abordarse xa dende o 4º nivel de ESO dado que ao rematar éste é cando deben
tomar as oportunas decisións.

A orientación académica e profesional de base concrétase nun currículo caracterizado polo establecemento
de obxectivos que favorezan a transición á vida activa, por unha dimensión práctica, funcional e potencialmente
profesionalizante, pola introducción de materias optativas que posibilitan actividades e experiencias de carácter
profesional.

En definitiva,  dentro da orientación académica e profesional  no bacharelato deberáselles  prestar tamén
atención ó asesoramento e á información ó alumnado sobre o itinerario formativo-profesional que lle posibilite
realizar eleccións conscientes e responsables que respondan ás súas preferencias e expectativas e atendendo a
toda a diversidade do alumnado e especialmente a aquel alumnado afectado pola situación actual de pandemia.

C) A ORIENTACIÓN ACADÉMICA E PROFESIONAL NA EDUCACIÓN DE ADULTOS

A educación para as persoas adultas cobra cada vez unha maior importancia debido ós cambios socio-laborais
que  implican a  necesidade de formación  das  persoas  ó  longo  da  vida.  Así  mesmo,  a  incorporación  de  novas
tecnoloxías ós postos de traballo e a propia evolución destes últimos, esixen que a poboación activa se recualifique



e actualice ó longo da vida profesional. A clave para permanecer nun posto de traballo depende, en gran medida,
da capacidade de adaptación das persoas ás esixencias que xorden na evolución dos perfís profesionais, polo que a
formación  e  a  orientación  académica  e  profesional  están  chamadas  a  desenvolver  neste  sentido  un  papel
primordial. En consecuencia, a poboación adulta precisa información e orientación académica e profesional para
elixir  acertadamente  os  itinerarios  formativo-profesionais  que  melloren  a  súa  cualificación  profesional  e  lles
posibiliten o progreso na súa carreira profesional. Nos últimos anos están a adquirir unha importancia crecente as
denominadas competencias clave nas persoas, que inclúen, ademais de competencias prácticas, outras de carácter
transversal,  tales  como  capacidade  de  traballo  en  equipo,  creatividade,  espírito  emprendedor,  sensibilidade
medioambiental, capacidade de comunicación e de resolución de problemas, etc. Estas competencias apórtanlles
ás persoas dominios cognitivos e permiten a adecuación dos saberes ó desenvolvemento social e tecnolóxico. Estas
actuacións deben atender a toda a diversidade do alumnado e en especial  a  aqueles alumnos afectados pola
situación actual de pandemia.

IV.- PRINCIPAIS ACTUACIÓNS DENDE OS SERVIZOS DE ORIENTACIÓN

Como xa indicamos na introducción,  a organización dos  servicios de orientación educativa e profesional
estructúrase en servicios centrais da Consellería de Educación e Ordenación Universitaria, servicios externos e
servicios internos ós centros educativos (decreto 120/1998 do 23 de abril e orde do 24 de xullo de 1998).

A) Os servizos externos de orientación son os equipos de orientación específicos que contan cun profesional
adicado específicamente á orientación profesional coas seguintes funcións:

• Ofrecerlles apoio técnico especializado ós Departamentos de Orientación para a elaboración, seguimento e
avaliación de programas de orientación profesional dirixidos á inserción social e laboral do alumnado.

• Promove-la  colaboración  intercentros  con  diferentes  empresas,  entidades  e  organismos  para  o
desenvolvemento de actuacións conxuntas en materia de orientación profesional.

• Asesora-los  Departamentos  de  Orientación  e  os  centros  educativos  para  poder  integra-la  orientación
profesional no currículo.

• Elaborar e recompilar no ámbito provincial recursos escolares e profesionais para que o alumnado poida
decidirse pola opción máis axeitada ás súas características e preferencias, recursos que serán remitidos ós



servicios  centrais  da  Consellería  de  Educación  e  Ordenación  Universitaria  a  efectos  do  seu  tratamento
homoxéneo  e  posterior  divulgación  no  ámbito  da  Comunidade  Autónoma,  para  que  beneficien  ó  maior
número de usuarios.

• No ámbito do ensino para as persoas adultas, favorece-lo desenvolvemento de conductas vocacionais que
contribúan á mellora ou recualificación profesional ou á incorporación ó mercado de traballo.

B) Departamentos de Orientación. O Plan de Orientación do centro constitúe un marco no que se inscriben
os distintos programas de orientación que se van  desenvolver no centro. Deberá contemplar accións para cada
etapa, concrecións para cada ciclo, nivel, grupo e, mesmo, actuacións concretas para o alumnado con necesidades
educativas especiais. Os Departamentos de Orientación dos centros de educación secundaria incluirán, dentro do
plan xeral de orientación, un plan específico de orientación profesional, de acordo coas liñas aprobadas pola
comisión de coordinación pedagóxica do centro e baixo as directrices establecidas anualmente pola Consellería de
Educación e Ordenación Universitaria. Na elaboración do plan de orientación do centro deben considerarse os
seguintes principios básicos, que caracterizan a orientación académica e profesional:

• A súa duración ó longo de toda a escolaridade con momentos de especial énfase. A orientación educativa e
profesional  non  se  debe  limitar  a  unha  serie  de  actividades  illadas  e  inconexas,   situadas  ó  final  da
escolaridade, senón que constitúe un proceso continuo e sistemático, sen que isto impida que o proceso se
intensifique en momentos concretos, cando o alumnado debe elixir entre distintas opcións ou itinerarios
académicos ou profesionais.

• A súa incardinación plena no proceso educativo. A orientación educativa e profesional é tarefa de toda a
comunidade educativa do centro, xa que ó formar parte do proceso educativo, compromete tódolos niveis de
planificación (proxecto educativo, proxectos curriculares, programacións didácticas e de aula, adaptacións
do currículo, etc.),e todo o profesorado e órganos de goberno e de coordinación docente (consello escolar,
claustro de profesores, equipo directivo, comisión de coordinación pedagóxica, departamentos didácticos,
Departamento de Orientación, profesorado titor, equipos educativos, etc.).

• Dirixida a todo o alumnado, familia e contorno sociolaboral. A orientación incardínase no proceso educativo e
orientador. Nembargante, débense arbitrar mecanismos de axuda en forma de asesoramento específico e
individualizado  dirixido  a  aqueles  alumnos  e  alumnas  que  atopan  dificultades  para  tomaren  decisións
derivadas de necesidades educativas especiais e aquelas outras derivadas da situación actual de pandemia.



• Facilitadora da toma de decisións do alumnado, ó axudarlles na aprendizaxe de mecanismos, habilidades e
estratexias. Neste sentido, a orientación debe conduci-lo alumnado a unha secuencia de opcións ou eleccións
mediante as que este decidirá o seu proxecto persoal de vida no ámbito formativo e profesional.

• Promotora  da  actividade  e  autonomía  do  alumnado.  Debe  potenciarse  a  autonomía  e  participación  do
alumnado, contribuíndo así a que desenvolva habilidades e estratexias efectivas para se enfrontar á toma de
decisións en distintos momentos da súa vida, mesmo cando xa non se atopa no centro educativo; tendendo,
en definitiva, á autoorientación.

• Que promove a igualdade de oportunidades. No desenvolvemento das accións de orientación prestaráselle
atención especial á superación de hábitos sociais discriminatorios por razón de xénero, orixe social, cultural,
etc.  que  condicionen  o  acceso  ós  distintos  estudios  ou  profesións  e  especialmente  aquelas  situacións
derivadas das consecuencias económicas da pandemia de saúde mudial.

V.- ESTRUTURA DO PLAN DE ORIENTACIÓN

O Equipo de Orientación Específico elaborá anualmente un plan de orientación de ámbito provincial baseado,
por  unha  banda,  nas  directrices  emanadas  dos  servicios  centrais  da  Consellería  de  Educación  e  Ordenación
Universitaria e, por outra, na valoración das necesidades detectadas no seu ámbito de actuación. Sen prexuízo do
carácter  interdisciplinar  que  deben te-las  actuacións  do  Equipo  de  Orientación  Específico,  cada  un  dos  seus
membros debe elaborar un plan anual que formará parte do Plan Xeral Provincial. En consecuencia, o especialista
de orientación profesional do Equipo deberá elabora-lo seu plan anual tendo en conta as directrices establecidas
polos servicios centrais da Consellería de Educación e Ordenación Universitaria e as necesidades detectadas no
campo  da  orientación  profesional  no  ámbito  provincial.  Desde  os  servicios  centrais  promoveranse  reunións
periódicas dos especialistas de orientación profesional dos Equipos de Orientación Específicos co fin de posiblita-la
realización de actuacións conxuntas no ámbito autonómico.

O  Plan  de  Orientación  Académica  de  Profesional  do  centro,  como  xa  se  indicou  anteriormente,  debe
enmarcarse dentro do Plan de Orientación.  O seu referente serán as  directrices  dictadas  pola  Consellería de
Educación e Ordenación Universitaria e as necesidades detectadas no contexto. O Plan de Orientación Académica e
Profesional debe incluí-los obxectivos que se pretenden para o conxunto das etapas educativas do IES, as liñas de



actuación prioritarias para cada etapa e curso, a especificación dos responsables implicados na realización das
distintas  actuacións  e  a  súa  temporalización,  previsión  dos  recursos  materiais,  orzamentarios  e  organizativos
(reunións do equipo directivo, equipos educativos e profesorado titor, reunións do Departamento de Orientación,
etc.), e os procedementos previstos para o seguimento e avaliación do plan.

VI.- METODOLOXÍA

Os materiais curriculares son un recurso de apoio ao labor do titor/a que cumple a función de mediación no
proceso de ensino-aprendizaxe dos contidos de titoría. Os materiais curriculares máis coñecidos son os
libros  de  titoría,  pero o  concepto  de material  curricular  é  moito máis  diverso  xa  que inclúe,  para  o
desenrolo do plan de acción titorial a interacción do grupo entre sí e co profesor- titor. 

As técnicas de dinámica de grupos, alternando con materiais en formato papel ou o emprego de
tecnoloxías da información e a comunicación darán lugar a sesións de titoría dinámicas máis centradas na
actividade do alumnado que na do propio profesor. É decir, máis orientadas a os procesos de aprendizaxe
que a os de ensinanza. As dinámicas grupais, ademáis, teñen como obxectivos favorecer un bo clima de
traballo na aula e potenciar a interacción a tódolos niveis entre os alumnos individualmente, en pequeño
grupo, en gran grupo e co profesor/a titor/a.

VII.- SEGUIMENTO E AVALIACIÓN

Para realiza-lo seguimento e avaliación da calidade do Plan de Orientación Profesional dos centros educativos
deberanse ter en conta as valoracións que se acorden:

• Nas reunións mensuais da comisión de coordinación pedagóxica.
• Nas reunións do Departamento de Orientación
• Nas reunións de coordinación de cada profesor/a titor/a coa Orientadora.



• Nas reunións de claustro e de consello escolar.
• Nas reunións de profesores por ciclos, niveis ou departamentos didácticos.
• Nas sesións de avaliación establecidas na programación xeral anual.

Así mesmo, o Departamento de Orientación ha de promove-la formalización de protocolos e a realización de
actividades específicas (entrevistas, cuestionarios, etc.) onde se analice o grao de satisfacción dos usuarios dos
servicios de orientación e a autovaloración do propio departamento. A valoración global das accións realizadas
reflectirase nunha memoria final,en que se indicará o nivel de consecución dos obxectivos previstos no plan anual,
as dificultades atopadas e as modificacións introducidas, así como as conclusións e as propostas de mellora que
deberán  incorporarse  ó  plan  do  curso  seguinte.  A  redacción  da  memoria  final  correspóndelle  á  xefa  do
Departamento de Orientación, quen, unha vez elaborada, deberá entregala ó equipo directivo para a súa inclusión
na memoria final do centro.



PLAN XERAL DE ORIENTACIÓN ACADÉMICA E PROFESIONAL
OBXECTIVOS CONTIDOS TAREFAS E ACTIVIDADES RESPONSABLES RECURSOS

Axudar ó alumno a adquirir
un mayor coñecemento de si

mesmo.

Coñece- las propias
capacidades e habilidades

 Valora-la influencia das
expectativas que os pais ou

persoas relevantes do
entorno sobre a nosa opción

académica e profesional.

Supera-los estereotipos
profesionais.

Autocoñecemento Cuestionario de exploración inicial

Cuestionarios autoaplicables e autoavaliables.

Programa de habilidades sociais.

Análise da traxectoria escolar.

Sesións: Coñezo as miñas aptitudes, intereses, 
personalidade, valores...”

Estudio dos condicionantes na toma de 
decisións

Estudio de necesidades educativas derivadas 
da situación actual de pandemia

Profesorado titor na hora 
de titoría

Material no bloque de 
recursos  do departamento 
de orientación na páxina 
web do IES



OBXECTIVOS CONTIDOS TAREFAS E ACTIVIDADES RESPONSABLES RECURSOS

Proporcionar información
sobre a estrutura do sistema

educativo, os itinerarios
académicos e profesionais que

se lle ofrecen.

Analiza-las ventaxas e
inconvintes das distintas

opcións educativas,
profundizando naquelas que se

axusten máis ás súas
posibilidades e preferencias.

Clarifica-la decisión
académica, establecendo
alternativas ou opcións de
reserva por si non poidera
realizase a primeira opción

elexida.

Coñecemento do sistema
educativo

Estudio de material
informativos variado, tanto de
confección no centro como de

folletos e pu blicacións
comerciais.

Elaborar un organigrama do
sistema educativo onde
aparezcan as diferentes

opcións ó remate de cada
curso ou etapa.

Consulta na internet

Elaboración de ficheiros
propios cos datos das

alternativas que lles resulten
máis interesantes

Profesorado titor na hora de
titoría

Actuación directa da
orientadora na sesión de

titoría en cada curso educativo
da ESO

Material no bloque de recursos
do departamento de

orientación na páxina web do
IES

Taboleiro de anuncios do
departamento de orientación



OBXECTIVOS CONTIDOS TAREFAS E ACTIVIDADES RESPONSABLES RECURSOS

Comprender e valorar a
importancia individual e social

do traballo

Traballo e sociedade Avalia-la importancia do
traballo para o

desenvolvemento armonioso
da nosa personalidade e

sociedade especialmente para
aqueles alumnos con

necesidades educativas
derivadas da situación de

pandemia

Analiza-la influencia do
traballo no rol social das
persoas adultas que nos

rodean

Valora-la importancia das leis
que regulan as relacións

laborais para evitar abusos e
discriminacións.

Analiza-lo papel da
inmigración no mundo laboral.
Contrastar diferentes puntos
de vista a través da prensa e
das opinións recollidas nas

enquisas.

Analiza-lo traballo que
realizamos na casa como

punto de partida para
comprender que o traballo do

fogar debe compartirse
responsablemente entre os

membros da familia

Profesorado titor na hora
lectiva de titoría

Cuestionarios

Traballos en grupo

Enquisas

Técnicas de documentación

Recursos audiovisuais



OBXECTIVOS CONTIDOS TAREFAS E ACTIVIDADES RESPONSABLES RECURSOS

Desenrolar actitudes  positivas
cara ao traballo e bos hábitos

de traballo

Valora-lo tempo de lecer como
fonte de enriquecemento

persoal

Hábitos de traballo Establecemento de canles de
organización persoal para

mellora os logros académicos
sen menoscabo do tempo de
lecer e das responsabilidades

no fogar: o meu horario
persoal.

Analiza-las cualidades e
competencias que se valoran

cara á consecución dun
emprego

Constatación a través de
diversos medios de que unha
boa preparación académica e

profesional segue a ser a maior
defensa contra o para xuvenil

Profesorado titor na hora
lectiva de titoría

Técnicas de documentación

Recursos audiovisuais e de
internet



OBXECTIVOS CONTIDOS TAREFAS E ACTIVIDADES RESPONSABLES RECURSOS

Facilitar ós alumnos
coñecementos sobre o entorno

socio-laboral e contectos e
experiencias directas co

mundo laboral

Analiza-las ventaxas e
inconvintes das diferentes

alternativas que se ofrecen a
nivel laboral no contorno

próximo

Coñece-los dereitos do
traballador e tipos de

contratos

Coñecemento do mundo
laboral

Observación de profesións e
postos de traballo

Estudios sobre a actividade
económica na CCAA de Galicia
(sectores de actividade, niveis

de ocupación e paro,
tendencias...) e as dificultades

derivadas da situación de
pandemia

Recollida, análise e
comentarios sobre noticias de

prensa relacionadas coa
actividade económica

Visualización de vídeos
relacionados con información

profesional

Profesorado titor na hora
lectiva de titoría

Técnicas de documentación

Recursos audiovisuais e de
internet

Colaboración co dpto de
Economía

Taboleiro de anuncios do Dpto
de Orientación



OBXECTIVOS CONTIDOS TAREFAS E ACTIVIDADES RESPONSABLES RECURSOS

Ordenar adecuadamente as
informacións e experiencias

adquiridas para plantexarse un
itinerario, trazar un plan para
logralo e tomar as decisións
oportunas que conduzcan á

meta fixada

Procesos de inserción
sociolabora.

Investigación sobre organismos
relacionados coa oferta de
enprego e elaboración de
ficheiros cos seus datos e

funcións

Confección de documentos de
utilidade: CV, instancias,
cartas de presentación

A entrevista de traballo:
análise de diferentes formatos

de entrevistas

Búsqueda de emprego a través
da prensa

Información básica en materia
de autoocupación. ¿Cómo

crear unha empresa?

Transversalidade curricular Técnicas de documentación

Recursos audiovisuais e de
internet

Colaboración co dpto de
Economía

Taboleiro de anuncios do Dpto
de Orientación



TEMPORALIZACIÓN POR CURSOS

1º CICLO DE ESO (1º, 2º E 3º NIVEIS)

1º TRIMESTRE CONTIDOS ACTIVIDADES

AUTOCOÑECEMENTO

COÑECEMENTO DO SISTEMA
EDUCATIVO

Cuestionarios de exploración inicial: cómo cheguei á etapa de ESO
Cuestionarios  de  aptitudes,  intereses,  personalidade,  valores,  etc.  Situacións  persoais
derivadas da pandemia.

Elaborar un organigrama do sistema educativo onde aparezcan as diferentes opcións ó
remte de cada curso ou etapa.
Estudio de material informativo variado en diversos formatos: folletos, páxinas web...

2º TRIMESTRE TRABALLO E SOCIEDADE

HABITOS DE TRABALLO

Analiza-la influenza do traballo no rol social das persoas adultas que nos rodean e a súa
influenza para o desenvolvemento armonioso da nosa personalidade e sociedade.
Valora-la  importancia  das  leis  que  regulan  as  relacións  laborais  para  evitar  abusos  e
discriminacións
Analiza-lo  traballo  que  facemos  na  casa  como  punto  de  partida  para  a  colaboración
responsable

Establecemento de canles de organización persoal para mellorar os logros académicos sen
menoscabo do tempo de lecer e das responsabilidades no fogar: o meu horario persoal.
Constatación de que unha boa preparación académica e profesional segue a ser a maior
defensa contra o paro xuvenil

3º TRIMESTRE ORIENTACIÓN ACADÉMICA E
PROFESIONAL

Observación de profesións e postos de traballo
Visualización de vídeos relacionados con información profesional
Coñecemento do próximo curso escolar: materias, optatividade e as súas implicacións



4º ESO
1º TRIMESTRE CONTIDOS ACTIVIDADES

AUTOCOÑECEMENTO

COÑECEMENTO DO SISTEMA
EDUCATIVO

Análise  da  traxectoria  escolar  incidindo  en  posibles  situacións  educativas  e  persoais
derivadas da pandemia.
Programa de habilidades sociais: os condicionantes na toma de decisións

Estudio de material informativo variado en diversos formatos: folletos, páxinas web...
Elaboración  de  ficheiros  propios  cos  datos  das  alternativas  que  lles  resulten  máis
interesentes

2º TRIMESTRE TRABALLO E SOCIEDADE

HÁBITOS DE TRABALLO

COÑECEMENTO DO MUNDO
LABORAL

Analiza-la influenza do traballo no rol social das persoas adultas que nos rodean e a súa
influenza para o desenvolvemento armonioso da nosa personalidade e sociedade.
Valora-la  importancia  das  leis  que  regulan  as  relacións  laborais  para  evitar  abusos  e
discriminacións
Analiza-lo  traballo  que  facemos  na  casa  como  punto  de  partida  para  a  colaboración
responsable
Analiza-lo papel da inmigración no mundo laboral. Contrastar diferentes puntos de vista a
través da prensa e das opinións recollidas no ámbito sociofamiliar a través de enquisas

Establecemento de canles de organización persoal para mellorar os logros académicos sen
menoscabo do tempo de lecer e das responsabilidades no fogar: o meu horario persoal.
Constatación de que unha boa preparación académica e profesional segue a ser a maior
defensa contra o paro xuvenil
Analiza-las cualidade e competencias que se valoran cara á consecución dun emprego

Estudios sobre a actividade económica na CCAA de Galicia (sectores de actividade, niveis
de ocupación e paro, tendencias,...) e a súa evolución en relación coa pandemia.
Recollida e análise sobre noticias de prensa relacionadas coa actividade económica

3º TRIMESTRE ORIENTACIÓN ACADÉMICA E
PROFESIONAL

Adicar a meirande parte das sesións de titoría á orientación
CCP (cuestionario de preferencias profesionais) en reláción ó bacharelato e os CM de FP
O bacharelato: estructura, materias e vinculación coas titulacións universitarias
ABAU: procedemento, nota de acceso á universidade, ponderación de materias, notas de
corte, titulacións do sistema universitario galego, plazas de cada grado, becas,...
Os CS da FP: vinculacións coas modalidades de bacharelato, o acceso a través de probas
A Universidade despois dos CS: Abau e acceso.



BACHARELATO (ordinario e de adultos)
1º, 2º E 3º TRIMESTRES CONTIDOS ACTIVIDADES

PROCESOS DE INSERCIÓN
SOCIOLABORAL

Investigación  sobre  organismos  relacionados  coa  oferta  de  enprego  e  elaboración  de
ficheiros cos seus datos e funcións
Confección de documentos de utilidade: CV, instancias, cartas de presentación
A entrevista de traballo: análise de diferentes formatos de entrevistas. A situación actual
de pandemia.
Búsqueda de emprego a través da prensa
Información básica en materia de autoocupación. ¿Cómo crear unha empresa?

EDUCACIÓN SECUNDARIA DE ADULTOS (MÓDULOS III E IV)
SEMESTRE CONTIDOS ACTIVIDADES

AUTOCOÑECEMENTO

COÑECEMENTO DO SISTEMA
EDUCATIVO

HABITOS DE TRABALLO

ORIENTACIÓN  ACADÉMICA
PROFESIONAL

Análise da traxectoria persoal para formarse unha imaxe adecuada de sí mesmos, das súas
características e posibilidades, valorando a súa experiencia, o seu esforzo e a superación
das dificultades. As necesidades educativas e persoais derivadas da situación de pandemia.

Estudio gráfico das opcións que teñen para continuar estudios tanto de bacharelato como
de CM de FP

Avaliación dos propios hábitos de traballo e adopción de hábitos e estratexias apropiadas
para o estudio e a organización do traballo de acordo coas características singulares de
cada situación persoal
Consolidación de hábitos  de estudio  e traballo  individual  e  en  equipo como condición
necesaria  para  unha  realización  eficaz  das  tarefas  de  aprendizaxe  e  como  medio  de
desenvolvemento persoal

Elaboración dun proxecto persoal de estudios e busca de traballo realista e axustado aos
seus intereses, aptitudes e necesidades
Desenvolvemento e consolidación do espírito emprendedor e a confianza en sí mesmo, a
participación,  o  sentido  crítico,  a  iniciativa  persoal  e  a  capacidade  para  aprender  a
aprender, planificar, tomar decisións e asumir responsabilidades


